
ᑐᓂᐅᕐᖃᑕᐅᑦᓴᐅᑎᒋᒋᐊᓖᑦ   
 

 
 

 
 
 
 
 
 
 
 
 
 
 
 

ᑐᑭᓯᐅᑎᒃ ᐊᑐᕈᓐᓇᓯᑎᑦᓯᒍᑎᖓ ᐊᖏᓕᒋᐊᕆᔪᖅ ᐊᑐᕐᑎᐊᕆᒍᓐᓇᑕᕐᒥᓂᒃ ᐱᒋᐊᕐᑎᓯᓂᕐᒧᑦ 
ᐱᒋᐊᕐᑎᑕᐅᓂᖓᓄᑦ (Android-ᖑᓂᕐᓴᖅ) ᐋᑐᕈᐁᑦ   

 
ᑰᑦᔪᐊᖅ, ᔭᓄᐊᕆ 13, 2025 – ᐱᒋᐊᕐᑎᑕᐅᑦᓯᐊᓂᖃᕐᑐᕕᓂᐅᑎᓪᓗᒍ ᑐᑭᓯᐅᑎᒃ ᑎᒍᒥᐊᒐᕐᓄᑦ 
ᐊᑐᕈᓐᓇᓯᑎᑦᓯᒍᑎᖓ iOS-ᓄᑦ ᐅᑭᐊᖑᓚᐅᔪᔪᖅ ᑲᑎᑦᓱᒋᑦ 1,4K-ᓂᒃ ᖃᕆᑕᐅᔭᒥᒃ ᖃᕆᑕᐅᔭᒨᔦᒍᑕᐅᓯᒪᔪᑦ 
ᐅᓪᓗᒥᒧᑦᖓ ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐊᓕᐊᒋᔭᓖᑦ ᐅᖃᕈᓐᓇᕆᐊᕐᒥᓂᒃ 
ᐊᑐᕐᑕᐅᒍᓐᓇᓯᓂᖓᑕ Android-ᖑᔪᑦ, ᐃᑲᔪᕐᓯᒋᐊᓪᓛᔪᖅ ᐊᔪᐃᓐᓇᓂᑦᑎᓂᒃ ᐃᓕᓯᓕᕆᓂᕐᒥᒃ ᑲᒪᒋᔭᐅᓂᒥᒃ 
ᐱᕕᑦᓴᖃᑦᓯᐊᑎᑕᐅᒐᓱᐊᕐᓂᖏᓐᓄᑦ ᐃᓄᐃᑦ ᓄᓇᓕᖏᑦ. ᑖᓐᓇ ᐱᒋᐊᕐᑎᑕᐅᑎᓪᓗᒍᖓ ᓄᑕᐅᓯᓕᕐᑎᑕᐅᓯᒪᔪᖅ 
iOS-ᖑᓂᕐᓴᖅ ᒫᓐᓇ ᐊᑐᐃᓐᓇᐅᓕᕐᒥᔪᖅ, ᐋᕐᕿᒋᐊᕐᑕᐅᒋᐊᕌᐱᑦᓯᒪᑦᓱᓂ ᕿᓂᕈᑎᖓ ᐱᐅᓂᕐᓴᐅᓂᐊᕐᒪᑦ ᐊᑐᕐᑎᒃ 
ᐊᑐᓕᑐᐊᕐᐸᑦ. 

 
ᑐᑭᓯᐅᑎᒃ, ᓄᑖᑦᓯᐊᐹᓘᑦᓱᓂ ᐃᓗᓯᓕᕆᓂᕐᒧᑦ ᓴᓇᕐᕈᑎᒃ, ᐋᕐᕿᓱᕐᑕᐅᓯᒪᔪᖅ ᓄᒃᑭᓕᐅᒥᑎᑦᓯᒍᓐᓇᓯᓂᕐᒥᒃ ᐃᓄᓐᓂᒃ 

ᑐᓂᓯᒍᓐᓇᓂᒃᑯᑦ ᐃᓕᕐᖁᓯᖏᓐᓄᐊᖓᑦᓯᐊᑐᓂᒃ, ᐱᕕᑦᓴᐅᕕᖃᑦᓯᐊᑐᓂᒃᖓ ᐊᒻᒪᓗ ᐃᓱᐊᖁᑎᓂᒃ ᐃᓗᓯᓕᕆᓂᕐᒥᒃ 

ᐱᑦᓴᑕᖃᕐᑎᓯᓂᒃᑯᑦ ᐋᕐᕿᓱᕐᓯᒪᔪᓂᒃ ᐊᑦᔨᒋᔭᐅᖕᖏᑑᓂᖏᑦᑕ ᑭᖕᖒᒪᒋᔭᖏᓐᓄᑦᖃ iOS-ᖑᓂᕐᓴᖅ ᐊᖏᔪᕋᑕᕐᒥᒃ 

ᓱᕐᕃᓯᒪᓂᖃᓕᕇᕐᑐᖅ ᑐᓂᓯᒍᓐᓇᓂᕐᒥᑦ ᐱᔭᐅᓯᒪᒋᐊᓕᓐᓂᒃ ᐃᓗᓯᓕᕆᓂᐅᑉ ᑐᓴᒐᑦᓴᖁᑎᒋᔭᖏᓐᓂᒃ 

ᐊᑐᕐᑕᐅᒐᑦᓴᓯᐊᖑᓂᒃᑯᑦ ᐋᕐᕿᓱᕐᓯᒪᐅᑎᑎᒍᑦ ᐊᒻᒪᓗ ᓄᐃᑕᑎᑦᓯᒍᓐᓇᓂᒃᑯᑦ ᐃᑉᐱᒋᔭᖃᕈᓐᓇᓂᒃᑯᑦ 

ᐱᑐᑦᓯᒪᖃᑎᖃᑦᓯᐊᓂᕐᓴᐅᓂᕐᒥᒃ ᐃᓗᓯᓕᕆᓂᐅᑉ ᐱᑦᔪᔨᕕᖏᓐᓄᑦ. Android-ᖑᓂᕐᓴᖅ ᑎᒍᒥᐊᒐᕐᓄᑦ 

ᐊᑐᕈᓐᓇᓯᑎᑦᓯᒍᑎᖓ ᑐᓂᓯᒍᓐᓇᒥᔪᖅ ᑌᒫᑦᓭᓈᑐᐃᓐᓇᑐᓂᒃ ᑐᓂᔭᐅᒍᑎᐅᓲᓂᒃ iOS-ᖑᓂᕐᓴᓄᑦ, ᐋᕐᕿᓱᕐᑕᐅᓯᒪᔪᑦ 

ᐱᐅᓯᒋᐊᕆᓂᕐᒧᑦ ᐃᓗᓯᓕᕆᓂᐅᑉ-ᑲᒪᒋᔭᖃᕐᓃᑦ ᐱᕕᑦᓴᖃᕐᑎᓯᒍᑎᖏᑦ ᐊᒻᒪᓗ ᑐᓴᐅᒪᖃᑎᒌᓐᓂᐅᔪᑦ ᓄᓇᕕᒻᒥᐅᓄᑦ 

ᐃᓄᒃᑎᑐᑦ ᐅᖃᓕᒪᓲᓄᑦ ᐃᓘᓐᓀᓄᑦ.  
 
"ᐃᑉᐱᒋᔭᖃᓗᐊᖕᖑᐊᓲᑐᖃᐅᔪᒍᑦ ᓇᓪᓕᖁᐊᒌᑦᑎᓯᓂᕐᒥᒃ ᐊᒻᒪᓗ ᐱᕕᑦᓴᖃᑦᓯᐊᑎᑦᓯᓂᕐᒥᒃ," ᐅᖃᓚᐅᕐᑐᖅ 
ᐋᓐᓂᐊᓯᐅᕐᑎᒪᕆᒃ ᓈᑕᓕ ᐳᓛᓐᓯᐊᐃ, ᑐᑭᒧᐊᑦᑎᓯᔨ ᐱᔪᓐᓇᐅᑎᓖᑦ ᐱᑦᔪᔨᕕᖓᓂᒃ ᐅᖓᕙ ᑐᓚᑦᑕᕕᒃ 
ᖃᓄᐃᖕᖏᓯᐊᕐᓂᒧᑦ. "ᐱᒋᐊᕐᑎᑕᐅᓂᖓ ᑐᑭᓯᐅᑎᒃ Android-ᒥᑦ, ᑲᑎᒃᓱᒋᒃ ᓄᑕᐅᓯᓕᕐᑎᑕᐅᓯᒪᓂᖓ iOS 
ᐊᑐᕈᓐᓇᓯᑎᑦᓯᒍᑎᖓ, ᐱᕕᑦᓴᖃᕐᑎᓯᓚᖓᔪᖅ ᐊᒥᓲᓂᕐᓴᒋᐊᓪᓚᓂᒃ ᐃᓄᓐᓂᒃ, ᖃᓄᐃᑦᑐᓂᒃ ᐊᑐᕋᓗᐊᕐᐸᑕ 
ᑎᒍᒥᐊᒐᕐᓂᒃ ᓇᓃᒐᓗᐊᕐᐸᑕ, ᐱᔪᐹᓘᒍᓐᓇᑐᑦ ᑖᑦᓱᒪᖕᖓᑦ ᐱᒻᒪᕆᐹᓗᒻᒥᑦ ᓴᓇᕐᕈᑎᒥᒃ." 
 
"ᑕᒪᑦᓱᒪᐅᑉ ᐱᒋᐊᕐᑎᑕᐅᓯᒪᓂᖓ ᑐᑭᖃᑐᐃᓐᓇᖏᑦᑐᖅ ᖃᕆᑕᐅᔭᓕᕆᐅᑎᓂᑐᐊᖑᖕᖏᑐᖅ - ᑐᑭᓕᒃ 

ᓄᒃᑭᓕᐅᒥᑎᑦᓯᓯᒪᓂᕐᒥᒃ ᐃᓄᐃᑦ ᓄᓇᓕᖏᓐᓂᒃ ᑲᒪᒋᔭᖃᕐᓂᑯᑦ ᐃᓗᓯᓕᕆᐅᑎᓄᑦ ᓄᕐᖃᖓᒍᑎᐅᕙᑦᑐᓂᒃ ᐊᒻᒪᓗ 

ᓯᕗᒧᐊᕆᓂᕐᒥᒃ ᐃᓕᕐᖁᓯᓕᕆᓂᕐᒥᒃ ᖃᐅᔨᒪᐅᓯᕆᔭᐅᔪᑦ. Android ᓄᐃᑕᐅᓂᖓᓄᑦ ᐊᒻᒪᓗ 

ᐱᐅᓯᒋᐊᕐᑕᐅᓯᒪᓂᖓᓄᑦ iOS-ᐊᑐᕈᓐᓇᓯᑎᑦᓯᒍᑎ, ᑐᑭᖃᑦᓯᐊᑐᒥᒃ ᐊᓪᓗᕆᐊᕐᓯᒪᕗᒍᑦ ᑎᒍᒥᒋᐊᕐᓯᒪᓂᕐᒥᒃ 

ᓇᓪᓕᖁᐊᒌᑦᑎᓯᓂᒥᒃ ᐃᓗᓯᓕᕆᔭᐅᓂᕐᒥᒃ ᐱᕕᑦᓴᖃᑦᓯᐊᑎᑦᓯᓂᕐᒥᒃ."  
- ᐋᓐᓂᐊᓯᐅᕐᑎᒪᕆᒃ ᑯᕆᔅᑎᐊᓐ ᑎᓰᓐ, ᑐᑭᒧᐊᑦᑎᓯᔨ ᐱᔪᓐᓇᐅᑎᓖᑦ ᐱᑦᔪᔨᕕᖓᓂᒃ. ᐃᓅᓕᑦᓯᕕᒃ 

 
ᐊᖏᓕᒋᐊᕐᑕᐅᓂᖓ Android-ᓂᒃ ᐊᑐᕈᓐᓇᓯᓂᖅ ᐊᖏᔪᕋᑕᕐᒥᒃ ᐊᖏᓕᒋᐊᕆᓯᒪᔪᖅ ᐊᑐᕈᓐᓇᓯᑎᑦᓯᒍᑎᐅᑉ 

ᐊᑐᕐᑎᒋᒍᓐᓇᑕᖏᓐᓂᒃ, ᐱᕕᑦᓴᖃᕐᑎᓯᒋᐊᓪᓛᓱᓂ ᐊᒥᓱᒋᐊᓪᓚᓂᒃ ᐊᑐᕐᑎᓂᒃ ᐱᕕᑦᓴᖃᕐᑎᓯᒍᓐᓇᓱᓂ 

ᖃᐅᔨᒪᔭᐅᒋᐊᖃᓪᓚᕆᑦᑐᓂᒃ ᐃᓗᓯᓕᕆᔭᐅᒍᑏᑦ ᑐᓴᕐᑎᓯᐅᒍᑎᖏᓐᓄᑦ ᐊᒻᒪᓗ ᐱᑦᓴᑕᖃᕈᑎᓄᑦ. ᑐᑭᓯᐅᑎᒃ ᑲᔪᓯᔪᒥᒃ 

ᓯᕗᓪᓕᐸᐅᑦᔨᖏᓐᓈᑐᖅ ᑭᖕᖒᒪᒋᔭᖏᓐᓂᒃ ᐃᓄᐃᑦ ᓄᓇᓕᖏᑦ ᐊᑐᓕᕐᑎᓯᖃᑦᑕᓂᒃᑯᑦ ᐊᑐᕋᑦᓴᓂᒃ 

ᐃᑉᐱᒋᔭᖃᑦᓯᐊᑐᓂᒃ ᐃᓕᕐᕈᓯᖏᓐᓂᒃ ᐱᐅᓯᑐᖃᖏᓐᓂᓗ, ᑐᕌᒐᖃᕐᓂᑯᑦ ᐃᑯᓪᓚᒋᐊᕆᓂᕐᒥᒃ ᓄᕐᖃᖓᑎᑦᓯᒍᑎᓂᒃ 

ᐊᒻᒪᓗ ᑎᒍᓯᒋᐊᕐᓂᒥᒃ ᐃᓗᓯᕐᓱᓯᐊᕐᓂᓴᐅᑎᑦᓯᓂᕐᒥᒃ ᓄᓇᓕᐅᔪᓂᒃ. 
 
ᓄᑖᖑᔪᖅ iOS ᓄᑕᐅᓯᓕᕐᑎᑕᐅᓯᒪᓂᖓ ᐃᓚᖃᕐᑐᖅ ᐱᐅᓯᒋᐊᕐᑕᐅᓯᒪᓂᖏᓐᓂᒃ ᕿᓂᕈᑎᖓᑕ, ᐃᓚᒋᔭᐅᑎᓪᓗᒍ 

ᓈᒻᒪᓈᑦᓯᐊᑐᒥᒃ ᐅᖃᐅᓯᕐᒥᒃ ᓇᕐᓂᑕᐅᑦᓯᐊᓂᕋᓗᐊᕐᒪᖔᑦ. 
 
 
ᐊᑐᕐᓂᓗᐊᖕᖑᐊᖏᑦ ᑐᑭᓯᐅᑎᒃ ᐊᑐᕈᓐᓇᓯᑎᑦᓯᒍᑎᐅᑉ: 
  

• ᒪᓗᓐᓇᐅᑎᓂᒃ ᖃᐅᔨᒋᐊᕐᕕᒃ: ᓱᑲᑦᑐᒥᒃ ᖃᐅᔨᓴᕈᑎᒋᓗᒋᑦ ᐊᒻᒪᓗ ᑐᑭᓯᒍᓐᓇᓯᓗᒋᑦ ᐱᐅᓯᖃᕈᑕᐅᕙᑦᑐᑦ 
ᒪᓗᓐᓇᐅᑎᑦ;  

 
• ᐋᓐᓂᐊᓂᐅᑉ ᖃᓄᐃᓪᓗᐊᓂᖓᑕ ᖃᐅᔨᓴᐅᑎᒃ: ᒥᑦᓴᐅᓵᑦᓯᐊᓂᕐᓴᒥᒃ ᐊᒻᒪᓗ ᐅᖃᓕᒪᒍᑎᒋᓗᒋᑦ 

ᐋᓐᓂᐊᓂᐅᑉ ᖃᓄᐃᓪᓗᐊᓂᕆᔭᖓ, ᑲᒪᒋᔭᖃᕈᓐᓇᑎᑦᓯᓂᒃᑯᑦ ᐱᐅᓂᕐᓴᓂᒃ ᖃᐅᔨᒪᐅᑎᑎᑦᓯᓂᒃᑯᑦ 
ᑲᒪᒋᔭᐅᔪᓂᒃ ᐊᒻᒪᓗ ᐃᓗᓯᓕᕆᓂᐅᑉ ᐱᔪᓐᓇᐅᑎᓕᖁᑎᖏᓐᓂᒃ;  

 
• ᑎᒥᔪᓕᖓᔪᓂᒃ ᑐᑭᓯᓂᐊᕈᑎᖏᑦ: ᐱᕕᑦᓴᖃᕐᑎᓯᒍᑎᒃ ᐃᓗᐃᒃᑲᓂᒃ ᐊᓪᓚᓯᒪᔪᓂᒃ ᑎᒥᒻᒨᓕᖓᔪᐃᑦ 

ᐅᖃᐅᓯᕐᑕᖏᓐᓂᒃ ᖃᓪᓗᓈᑎᑐᑦ, ᐅᐃᒍᐃᑎᑐᑦ ᐃᓄᒃᑎᑐᓪᓗ, ᖁᕝᕙᒋᐊᕆᓂᖃᕐᓱᓂ ᑲᑭᐊᑦᑐᓯᐊᒥᒃ 
ᑐᓴᐅᒪᖃᑎᒌᑦᑎᓯᒍᓐᓇᓂᕐᒥᒃ ᐋᓐᓂᐊᓯᐅᕆᓃᑦ ᖃᐅᔨᒋᐊᕈᑕᐅᓂᖃᕐᓂᖏᓐᓂᒃ;   

 
• ᓂᐱᓕᐅᕈᑎᒃᑯᑦ ᑌᔭᐅᒍᓰᑦ: ᑐᓵᓗᑎᑦ ᑌᔭᐅᒍᓯᕐᓂᒃ ᐋᓐᓂᐊᓂᓕᕆᓂᐅᑉ ᐅᖃᐅᓯᕐᑕᖏᓐᓂᒃ ᑕᒪᒋᓐᓂᒃ 

ᖃᓪᓗᓈᕐᑎᑐᑦ ᐃᓄᒃᑎᑐᓪᓗ, ᐱᕕᑦᓴᖃᕐᑎᑕᐅᑦᓯᐊᖁᓗᒋᑦ ᒥᑦᓯᖃᑦᓯᐊᓂᖏᑦ ᑐᑭᓯᓇᑦᓯᐊᓂᖏᓪᓗ. 
 

ᑖᑦᓱᒪᐅᑉ ᐱᒋᐊᕐᑎᑕᐅᓯᒪᓂᖓ ᓇᓗᓀᕐᓯᓯᒪᔪᖅ ᐊᔪᐃᓐᓇᓂᕆᔭᑦᑎᓂᒃ ᐃᓚᐅᑎᑦᓯᓂᕐᒥᒃ ᐊᒻᒪᓗ ᓄᑖᓂᒃ ᓄᐃᑦᓯᓂᕐᒥᒃ 

ᐃᓗᓯᓕᕆᓂᐅᑉ ᑐᓂᔭᐅᖃᑦᑕᓂᖓᓂᒃ ᐃᓄᑐᐃᓐᓇᓄᑦ. ᐊᑐᓕᕐᑎᑕᐅᓂᖓᓄᑦ Android-ᖑᓂᕐᓴᖅ, 

ᓱᕐᖁᐃᓯᒋᐊᓪᓛᖁᒍᑦ ᐊᔪᐃᓐᓇᓂᑦᑎᓂᒃ ᑐᓂᓯᓂᕐᒧᑦ ᐱᕕᑦᓴᖃᕐᑎᓯᑦᓯᐊᕈᑎᓂᒃ ᐋᕐᕿᒋᐊᕈᑎᑦᓴᐅᒐᔭᕐᑐᓂᒃ 

ᓲᓱᒋᔭᓕᓐᓂᒃ ᐊᒻᒪᓗ ᐅᑉᐱᕆᔭᖃᕐᑐᓂᒃ ᐃᓄᐃᑦ ᐃᓕᕐᖁᓯᖓᓂᒃ ᑲᒪᒋᔭᖃᕐᑐᓂᒃ ᐃᓗᓯᓕᕆᓂᐅᑉ 

ᑲᒪᒋᔭᐅᒍᑎᒋᒋᐊᓕᖏᑦᑕ ᑲᒪᒋᔭᐅᒍᑎᒋᖕᖏᕙᑦᑕᖏᓐᓂᒃ.  
 
ᖃᐅᔨᒋᐊᓪᓛᖁᒪᒍᕕᑦ ᑐᑭᓯᐅᑎᒃ ᐊᑐᓕᕐᑎᓯᒍᑎᖓᓂᒃ, ᐳᓛᕆᐊᕈᓐᓇᑐᑎᑦ ᑐᕐᖃᑕᕐᕕᑎᓐᓂᒃ ᐅᕙᓂ 
https://nrbhss.ca/in/tukisiutik  
 
ᑐᑭᓯᐅᑎᒃ ᐊᑐᐃᓐᓇᐅᓕᕐᒥᔪᖅ ᐊᑭᖃᖕᖏᑑᑦᓱᓂ ᖃᕆᑕᐅᔭᕐᒥᑦ ᖃᕆᑕᐅᔮᕐᒨᕈᑎᖓ ᑕᒪᒋᓐᓄᑦ ᐊᑐᒐᑦᓴᓂᒃ 

ᓂᐅᕕᕐᕕᒥ ᐊᒻᒪᓗ ᑰᑯᓪ ᐱᖕᖑᐊᕈᑎᓂᒃ ᓂᐅᕕᐊᑦᓴᖃᕐᕕᖓᓂᒃ.   

ᒥᑦᓵᓄᑦ ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑲᑎᒪᔨᖏᑦ: 
 
ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑲᑎᒪᔨᖏᑦ  ᐃᓄᓕᒫᓂᒃ ᐱᑦᔪᔨᕕᐅᕗᖅ ᓄᐃᑕᕕᓂᐅᑦᓱᓂ 1978-ᖑᑎᓪᓗᒍ 
ᐊᑖᒎᕐᑎᓗᒍ ᔦᒥᓯ ᐯ ᐊᒻᒪᓗ ᑯᐯᒃ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ. ᑲᒪᒋᔭᖃᓲᑦ ᐃᓘᓐᓇᑲᓴᑦᓯᐊᖓᓂᒃ ᑯᐯᒃ ᓄᓇᖓᓂᒃ 
ᑕᕐᕋᖓᓃᑦᑐᓄᑦ 55 ᑐᓂᓯᓂᒃᑯᑦ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐃᓄᖁᑎᖏᓐᓄᑦ 14-ᖑᔪᑦ ᓄᓇᓖᑦ.  

 
 
 

ᐱᕕᐅᔪᑦ: ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑲᑎᒪᔨᖏᑦ (NRBHSS) 
 
ᑐᓴᕆᐊᓪᓛᕈᒪᒍᕕᑦ:      ᔨᐊᓐᑐᓪ ᐱᓕᐊᑦ-ᔫᓯᐱ  
 ᑐᓴᐅᒪᖃᑎᒌᓐᓂᒥᒃ ᑐᑭᒧᐊᑦᑎᓯᔨ, NRBHSS 
         media.nrbhss@ssss.gouv.qc.ca 

